
Nd. 147. Þlngsályktun

um ráðstafanir gegn útlendingum út af notum þeirra á íslenskri landbelgi og 
höfnum hjer á landi við ýms verkunarstörf á fiskifangi (síld).

(Samþykt i Nd. 18. júli).

Neðri deild Alþingis ályktar að skora á landstjórnina, að rannsaka með 
hverju móti verði girt fyrir það, að útlendingar vinni að ýmsum verkunarstörf- 
um á fiskifangi (sild) á útlendum skipum á islenskum höfnum og i íslenskri 
landhelgi, án leyfis og án þess, að þeir greiði önnur opinber gjöld, af atvinnu 
sinni en útflutningsgjald af því, er þeir taka á höfnum úr öðrum skipum.

Heimili gildandi lög að kippa þessu i lag, skorar deildin á stjórnina að 
hlutast til um, að það verði gjört. En þurfi nýja lagaheimild til þess er skorað 
á stjórnina, að undirbúa hana og leggja fyrir næsta Alþingi lagafrumvarp í þá átt.

Jafnframt ályktar neðri deild, að skora á landsstjórnina að hlutast til um 
að gengið sje eftir greiðslum á innfiutningsgjaldi (þar á meðal vörutolli) og út- 
flutningsgjaldi af vörum, sem útlendingar ferma úr skipi i skip á islenskum höfn- 
um eða í islenskri landhelgi.


